
భక్తిరసశతకసంపుటము











		
బొరయన్ జేయు నిమిత్త మేర్పఱచి యేమోమాంద్యముం  గూర్చె దె

క్కరణి న్నేను దరింతుఁ? దెల్పు మిది సౌఖ్యంబౌనె? కామేశ్వరీ.

	మ.	
చదువన్ లే దొకవిద్యకేనియు యదృచ్ఛాలాభమేకాని నే

నొదుగన్ లే దొకఱేనికేనియును నోహో యంటయే కాని నే

వెదకన్ లే దొకవేడ్కకేనియును దా విందౌటయే కాని యి

య్యది యేరీతిగ నెల్లకార్యములు నా కౌఁగాక కామేశ్వరీ.

	మ.	
ధన మార్జించితి నిచ్చితిన్ యశము నందన్ గంటి భోగమ్ములన్

దనివిన్ జెందితిఁ ద్వత్కటాక్షమున విద్వాంసుండనై మించితిన్

జననీ! యెందు గొఱంత నాకు లవలేశం బైననున్ లేదు నీ

చనవున్నప్పుడొ కంటరిక్తుఁ డగునే సంసారి కామేశ్వరీ.

	మ.	
జననం బందుట పెద్దయాటయు గృహస్థత్వమ్ము గైకొంట నం

దనులం గాంచుట పెండ్లిసేయుట యిటుల్ నానాఁటి కేదేనియున్

బనియున్నట్టులె తోఁచు నొక్కొకపని బైపై విసర్జించి శాం

తిని వేగన్ గని నిన్నుఁ గొల్చుటయె ముక్తిప్రాప్తి కామేశ్వరీ.

"https://te.wikisource.org/w/index.php?title=పుట:2015.391574.BHAKTIRASA-SHATAKA.pdf/559&oldid=392684" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 2 జూన్ 2022న 06:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

